
 

  

 

 

 

 

 

 

  

Naʌ̃ dadyi ẽberãba zabarira idi̶ ewarid̶e bema ẽã, ãtebʌrʌ bio dãrã bʌrʌa, dadyirã droarãneba 
kawaped̶ad̶a basia. Maʌ̃ ne kawaara ãdyiraba  ara ãdyi warraraa jaradiasida̶a ab̶a id̶ibema ewarid̶e 
ara maʌ ̃kĩraka nokod̶aa o pana baria. Maʌ̃ bẽrã id̶i ewarid̶e poya jarad̶ia dadyirã ẽberaba zad̶i 
karea kĩrãtanoa eropanʌ̃ra zabadada ewari droamane. Maʌ̃ awara idyab̶a zabadaa drua 
ãĩbemarãda dadyirã purud̶e jũecuabʌdad̶e.  
Maʌ̃da dadyi ẽberãba zabarira poya trʌ̃jaradi̶a ʌ̃cʌrʌda nama. Ab̶a trʌ̃jarabadaa caja, ãdyirãba 
maʌ̃gʌra obadaa cedroepino bakurude̶da. Dyi kĩrãza b̶ʌbadaa b̶egui eda. Ab̶aʌ are b̶ʌbadaa b̶egui 
umakĩrã eda, dewarabema are b̶ʌbadaa b̶egui dji wẽrã eda. Maʌ̃ bẽrã ãdyiza zabʌdad̶e kĩrã awara 
jĩguabadaa, ab̶ara o chõdara jĩguabaria. 
  
Maʌ̃da mʌ̃a cajadrʌ ãdyirãba eropana baria dji erreb̶aribarida b̶amarẽa. Mawã obadaa idjidrʌ 
jʌiguara b̶ʌbera idyab̶a o dromaarã b̶ʌ bẽrã. Dyi kãre waib̶ʌad̶e b̶eira dyi ob̶ʌba kawab̶abaria. 
Waib̶ʌa oida wa chuburi oida wa ara arid̶e oida. Ʌ̃cʌrʌba kaebeara obadaa poya warrarãba ara 
ab̶arida zad̶a marẽã. Maʌ̃ bẽrã ãibẽrã dji waib̶ʌara b̶abaria jeme ab̶a ʌ̃rʌ ẽsadra dyi ite zob̶eara. 
Juma maʌ̃gʌ cajara ãdyirãba obadaa cedroepino bakuruba. Dyi bakurura cõa ʌrrad̶aped̶a 
borokokoa oda̶ped̶a uyabadaa ab̶aʌ kirãneba ab̶a dewara bema kĩrãnaa. Juma kaekae oped̶ad̶a 
karea ed̶a, dajadare bida̶ dyi kĩrãza b̶egui era bio jʌ̃kob̶ʌbadaa. Maʌ ̃ era dyi iza ʌ̃cʌrʌ uriada 
obadaa eda̶a erreb̶ari jʌk̃ob̶ʌd̶i karea. Mawʌ̃ obʌdad̶eba maʌ̃ animarã era ʌ̃taa ẽdrʌ wãkaa. Maʌ ̃
awara idyab̶a ãdyirãba zabadaa chiruda. Maʌ̃ chirura obadaa chiru pichid̶eba, chib̶igui esida̶ 
zabadaa, chuguru sid̶a zabadaa. Maʌ̃ chuguru od̶i kareara dyi sãũra borokokoa b̶aida b̶ʌa wa 
borokokoa. Chirud̶e dyi uriara baridua od̶akaa za owãbadaa daucha b̶e marẽa idyab̶a arid̶e jĩgua 
marẽã. Chirura jãrapua zabadaa, maʌ̃ne chib̶igui era ubadaa bakuru zaqueba jĩgua marẽa. 

 


